Lehen irakurgaia

Zamuelen lehen liburutik 26, 2. 7-9. 12-13. 22-23.Zaul erregea abiatu zen, hiru mila gizon hautuzko berekin zituela,Dabiden bila Zif basamortuan.Dabid eta Abixai, haren laguna, gauaz heldu zirenZaulen soldado taldea zagon lekurat ;Zaul lo aurkitu zuten kanpalekuaren erdian etzana,lantza lurrean sartua buru ondoan ;Abner eta gudariak erregearen inguruan zauden lo.Orduan Abixaik erran zion Dabidi :“ Gaur, Jainkoak zure esku ezarri dautzu etsaia.Utz nezazu lantza ukaldi batez lurrari jostera ;ez dut bietan jo beharrik izanen.”Bainan Dabidek Abixairi erran zion :“ Ez hil !Ez litzateke gaztigurik gabe gelditukoJaunaren gantzutuari eskua gainean ezarriko liokeena.”Orduan, Dabidek Zaulen buru ondoan zen lantza,eta ur-untzia hartu zituen, eta biak joan ziren.Ez zituen nehork ikusi, ez zen nehor ohartu, ez eta atzarri ere.Lo zauden denak, Jaunak igorri misteriozko lozorroak harturik.Dabid bestalderat joan zen, eta mendi gainean gelditu, urrun.Dabidek deitu zuen Zaul eta oihu egin :“Errege, huna hemen zure lantza.Etor bedi mutil gazte bat haren bila !Jaunak bakotxari berea ordainduko dio,bere zuzentasunaren eta leialtasunaren arabera.Gaur, Jaunak nere eskuetan jarria zintuen,bainan nik ez diot eskurik gainean ezarri nahi izanJaunaren gantzutuari.”

Jaunak errana.
         Eskerrak zuri Jauna.



